Sabri KICMARI

KENDVESHTRIM POLITIKOLOGJIK PER
DEMONSTRATAT E VITIT 1981 SI MOMENT KTHESE
HISTORIKE PER KOSOVEN

Gjaté Luftés sé Ftohté ka pasur tri momente, té cilat i
déshmuan opinionit publik ndérkombétar, se raportet sociale,
nacionale dhe ndérshtetérore né dhe mes shteteve té Bllokut té
Lindjes, pérkatésisht shteteve socialiste, nuk ishin té drejta. Dy nga
kéto momente i ka identifikuar si té tilla teoria politike bashkékohore
ndérkombétare:

1. Pranverén e Pragés té vitit 1968, e cila vlen si
déshmi se raportet né mes té shteteve té Bllokut Lindor ishin
paternaliste, pérkatésisht Ushtria Sovjetike vepronte si ushtri
pushtuese;

2. Lévizja e Solidarnoshg e vitit 1980°, e cila
vlen si déshmi se problemi social né shtetet e ish Bllokut
Lindor nuk ishte zgjidhur si¢ proklamohej; dhe

3. Demonstratat e Studentéve té& Universitetit té
Prishtinés né vitin 19817125, té cilat vlejné si déshmi se
céshtja nacionale nuk ishte zgjidhur né shtetet ish-socialiste.

115 prieR, Lutz/ Kural, Vaclav / Wilke, Manfred: «Die SED und der »Prager
Frihling« 1968», Akademie Verlag, Berlin 1996, f. 98.

'1° Bingen, Dieter: «Vorreiter des Umbruchs im Ostblock», Bundeszentrale fiir

Momentin e treté nuk e ka identifikuar si té tillé shkenca
politike bashkékohore, me gjithé faktin se ky ishte njé shenjé e paré e
njé lévizjeje pér liri t¢ shumé kombeve nga ish-RSFJ dhe ish-
Bashkimi Sovjetik. Né pérfundim té Kkétij procesi lirie u krijuan njé
numér i konsiderueshém shtetesh té reja.

Demonstratat e vitit 1981 né Kosové paragesin njé nga
momentet mé té réndésishme né historiné toné té re. Viti 1981 prandaj
pér botén shqgiptare mund té konsiderohet si vit me histori, ose edhe
mé qarté: vit i kthesés historike. Né literaturén shkencore
politikologjike si momente té kthesés historike konsiderohen ato
ngjarje, té cilat ravijézojné njé ndryshim rrénjésor té sistemit politiko-
shogéror mé té pérparuar se sa ai i mé parmi. Ngjarje té tilla cilésohen
ndryshe edhe si revolucione shogérore.*'®

Nuk ka pothuajse asnjé libér té sotém té historisé, né gjuhén
shqipe ose né gjuhé té tjera, i cili nuk e nénvizon réndésiné e
demonstratave té vitit 1981 si kthesé historike. Shprehjet «Kthesé
historike» ose

«Revolucion pagésor» duhet kuptuar né Kkontekst té
perspektivés gé kéto ngjarje hapén né rrafshin historik pér Kosovén
dhe gytetarét e saj. Sigurisht gé njé kthesé e tillé historike mund té
mos arrinte kéto pérmasa pa reflektimin indirekt té atyre zhvillimeve
politike dhe shndérrimeve historike né Evropén e Lindjes qé ndodhén
né fund té viteve 1980. Pika kulmore té kétyre zhvillimeve ishin rénia
e Murit té Berlinit, bashkimi i Gjermanisg, shpérbérja e BRSS dhe
RSFJ, shpérndarja e Paktit té Varshavés, rénia e sistemit socialist e
komunist né pothuajse té gjitha vendet e Evropés sé Lindjes.

Nga kéndvéshtrimi politik shkencor mund té konstatojmé se
demonstratat e vitit 1981 lékundén rendin shtetéror jugosllav.'*®

Ato shfagén hapur paaftésiné e sistemit té LKJ pér reforma,
mungesén e legjitimitetit té saj dhe komprometuan moralin e kétij
rendi. Vlerat dhe bindjet politike qé propagandoheshin nga LKJ u

18 Arendt, Hannah: «Uber die Revolution», dt. Ausgabe 1965; Piper, 4. Auflage.

Munchen 1994, f. 42.

19 Malcolm, Noel: «Kosova — Njé histori e shkurtér», Koha, Prishtiné 2011, f. 420.

thyen né dhunén kundér qytetaréve gé kérkonin njé té drejté; lévizja
studentore né pak dité u shfaq né njé lévizje popullore me kérkesa té
garta politike, shogérore, ekonomike dhe kulturore. Né mendjet e
njerézve u konstruktua njé rend i ri qé synon baraziné e shqiptaréve né
Jugosllavi: Republika e Kosovés. Né pak javé dhe muaj dolén né pah
dhe e delegjitimuan veten para qytetaréve té Kosovés strukturat
partiake té Lidhjes Komuniste té Kosovés. Vlerat, ideté dhe kultura e
tyre u demaskuan. Ra né mocalin moral elita politike e Kosovés. Kéto
zhvillime hapén rrugé pér lévizjen pagésore, pajtimin e pérgjithshém
kombétar dhe pér luftén clirimtare gé do ta pasonte até.

Lévizja e vitit 1981 né rrafshin filozofiko-politik ishte
Lévizje pér Liri, Lévizje pér Republiké dhe Lévizje pér Pavarési. Pér
cilén liri luftonin studentét e 1981? Ata luftonin pér liriné e kombit
shqiptar né Jugosllavi. Ata ishin nxénés té Adem Demagit, i cili népér
decenie kishte déshmuar shkallén mé té larté té mundshme té
altruizmit: sakrifikimin e lirisé sé tij individuale pér liriné e
pérgjithshme. ' Studentét luftuan gé Kosova té& béhej republiké.
Republikanizmin ata e kuptonin si kundérshtim té aristokracisg,
oligarkisé dhe diktaturés sé Lidhjes Komuniste té Kosovés.
Pjesémarrésit e demonstratave synonin njé sistem politik gé mbron
liring, duke e pérjetésuar sundimin e sé drejtés, kushtetutshmériné,
kufizimin e mandateve geverisése, ndarjen e pushteteve (ekzekutive,
legjislative dhe judikative), garantimin e barazisé né mes té gytetaréve
duke kundérshtuar shtypjen, shfrytézimin, pabaraziné sociale dhe
kegpérdorimin e pushtetit pér qéllime personale. Pra, pérmes
Republikés sé Kosovés si hap i paré synohej shporrja e sistemit
shoqéror té Lidhjes Komuniste t& Jugosllavisé dhe Lidhjes Komuniste
té Kosovés, té njé sistemi absolutist dhe anakronik, dhe krijimi i njé
sistemi té drejté, legal dhe legjitim. Republikén e Kosovés do té
konceptohej si njé hap, si njé ecje né rrugé, drejt pavarésise.

120 Kigmari, Sabri: «Filozofia dhe etika politike e Adem Demagit», né: «Adem

Demaci — ura népér té cilén kalon liria e Kosovés», Shogata e té Burgosurve Politiké

dhe Fondi «Nderi i kombit Adem Demagi» (bot.), Prishtiné — Zuerich 2016, f. 202.

Studentét demonstrues té vitit 1981 mendonin se bazé e
pavarésisé dhe sovranitetit &shté qytetari. Prandaj burimin e pavarésisé
dhe sovranitetit t8 Kosovés e shihnin tek qytetarét. Nocioni i
pavarésisé sipas tyre ka njé lidhshméri organike me nocionet e lirisé
dhe té drejtés pér vetévendosje dhe shképutje. Popujt kané té drejté té
vendosin veté té shképuten.'?! Pra, shumica e qytetaréve ka té drejté té
vendosé. Dhe qgytetarét e Kosovés pérmes studentéve té tyre po e
shprehnin kété vullnet politik: vullnetin pér Republikén e Kosovés, e
cila konsiderohej si hap i paré drejt pavarésisé sé Republikés sé
Kosovés.

Prandaj Lévizja studentore e vitit 1981 do té punonte pér
pavarésiné e vendit toné, té vetédijshém se ky ishte synim i shumicés
absolute té qytetaréve té Kosovés. Pavarésia jo vetém e pérgjithshme

kombétare, por edhe ajo individuale do té béheshin normat e
veprimit té saj. Dhe studentét déshmuan njé shkallé té larté sakrifice
pér realizimin e projektit té Republikés sé Kosovés.

Me demonstratat e vitit 1981 né Kosové u krijua njé moment
i ri politik e shogéror, njé frymé lirie, frymé republike, frymé
pavarésie.

- Fryma e Adem Demagit.*** Ajo frymé do té vente né
Lévizje mijéra vajza dhe djem té rinj, intelektualé e veprimtaré gé do
té punonin dhe sakrifikonin pa u ndalur deri né realizimin e Lirisé dhe
Republikés.

Viti 1981 prandaj paraget fillimin e fundit t& Jugosllavisé
Federative. Tri ishin shkaget gé e shkaktuan rénien e saj: pabarazité
nacionale, kriza ekonomike dhe deformimi moral dhe politik i Lidhjes
Komuniste té Jugosllavisé. Shqiptarét né Kosoveé e ruajtén ekzistencén
e tyre biologjike dhe prezencén e tyre shogérore brenda njé sistemi té

121 UNO: United Nations General Assembly Resolution 1514 Declaration on the

pabarabarté dhe té padrejté jugosllav. Instinkti i mbijetesés, i ushtruar
népér shekuj nga perandori shumé mé té médha se Jugosllavia, do té
vinte né shprehje edhe né 40 vite té ekzistencés sé Jugosllavisé
Federative. Ndjesia e té qenit i pushtuar, i pabarabarté dhe i
shfrytézuar, do té ruante vazhdimisht sensin e mospajtimit, reagimit
dhe rezistencés. Dhe demonstratat e vitit 1981 paragesin shpérthimin e
kétij instinkti té rezistencés nga padrejtésia. Ato shpérthyen
spontanisht mé 11 Mars 1981 né Menzén e Studentéve,** por morén
formé dhe pérmbajtje t& miréfillté politike né rrjedhén e tyre mé 1. dhe
2. Prill 1981. Ato tundén né themel Jugosllaviné Federative dhe
Lidhjen Komuniste té Jugosllavisé. Ato nxorén né pah para opinionit
publik jugosllav dhe atij ndérkombétar njé fakt té thjeshté: statusin e
pabarabarté té shgiptaréve né Jugosllavi.

Reagimi né panik i Qeverisé Federale paraget mé sé miri
hendekun né té cilén e kishte quar vendin Lidhja Komuniste e
Jugosllavisé. *** Duke i aprovuar vlerésimet pér kundérrevolucion,
nacionalizém e irredentizém, veprimtari armigésore dhe kualifikime té
tilla pér demonstruesit si «plehu i Kosovés» dhe kércénuar se «bira e
minit do té jeté pér ta 300 grosh» udhéheqésit e Lidhjes Komuniste té
Kosovés dhe pérfagésuesit e saj né Federaté do té déshmonin shkallén
mé nénshtruese t€ mundshme, duke u shndérruar né vegla té luftés
kundér gytetaréve dhe bashkékombésve té vet. Kétu do té fillonte
edhe fundi i tyre dhe sistemit té tyre.

Shkakun e shpérthimit t¢ demonstratave dhe mbéshtetjes
masive qé ato patén duhet paré né vetédijen né ngritje té qytetaréve té
Kosovés pér statusin e padrejté té shqiptaréve né Jugosllavi dhe
nivelin e guximit té arritur nga rinia pér té shprehur hapur kété
ndjenjé. Qytetarét e Kosovés synonin njé status té barabarté me popujt
tjeré té Jugosllavisé: serbét, kroatét, sllovenét, maqgedonasit,

123 judah, Tim: «Kosovo — War and Revenge», Yale University Press, New Haven
and London 2000, f. 38.

124 Meier, Viktor: «Wie Jugoslawien verpielt wurde», Verlag C.H. Beck, Miinchen
1995, f. 48.

boshnjakét dhe malazezét. Kjo barazi do té realizohej me statusin e
Republikés sé Kosovés. Parulla pér Republiké prandaj do té ishte
motori shtytés i lévizjes popullore.

Qéllimi i demonstruesve ishte pagésor. Synohej njé
revolucion pagésor. Synohej té déshmohej vullneti i popullit. Sikur
Jugosllavia té ishte njé vend demokratik, Qeveria do té ftonte né
dialog demonstruesit. Do té ulej dhe do té zhvillonte debat me ta.
Shqiptarét pledonin pér status té barabarté me kombet tjera né
Federaté pérmes statusit té Republikés sé Kosovés, kurse ndryshimi i
sistemit té diktaturés sé& LKJ né sistem demokratik ishte béré
domosdoshméri. As Kosova dhe as Jugosllavia nuk do té mund té
vazhdonin tutje pa kété reformim rrénjésor té sistemit.

Sikur LKJ dhe sidomos Lidhja Komuniste e Kosovés do té
karakterizohej mé njé shkallé mé té larté pérgjegjésie dhe transparence
né organet partiake dhe shtetérore, sikur ato té lejonin mé shumé liri
pér mediat dhe shprehjen e liré, sikur ato té mos synonin té impononin
politikén e tyre té dhunés, revolucioni pagésor i studentéve i filluar né
vitin 1981 do té pérshpejtonte lévizje identike edhe né vendet e
Evropés Lindore. Né vend té késaj, elita politike jugosllave dhe ajo
krahinore filluan té operojné me nocione armigésore e diskualifikuese,
duke mos Iéné faré hapésire pér debat racional.'?

Lévizja pér Liri dhe Republiké e vitit 1981 ka réndési né
ményré té vecanté pér ngritjen e vetédijes kombétare te shqiptarét.
LKJ operonte me parullén pér «Véllazérim-Bashkimin e kombeve dhe
kombésive té Jugosllavisé Federative.» Prapa késaj parulle shfagej
ideja e krijimit artificialisht t¢ kombit jugosllav, si njé produkt i
variantit jugosllav té socializmit. Ngjashém me idené e krijimit té
kombit sovjetik né BRSS dhe kombit socialist né Republikén
Demokratike té Gjermanisé, komunistét jugosllavé synonin té
zhvleftésonin sa té jeté e mundur identitetin kombétar. Rezultat i njé
platforme té tillé do té ishte krijimi i njé distance identitare té
shgiptaréve né Kosové nga ata né Shqipéri. Konstrukte té tilla

125 Malcolm, Noel: «Kosova — Njé histori e shkurtér», Koha, Prishtiné 2011, f. 421.

ahistorike ishin intensifikuar shumé sidomos né Gjermaniné Lindore,
duke u munduar té projektonin njé komb té ri artificial, té quajtur
kombi socialist.'®

Gjenerata e demonstruesve té vitit 1981 ka dalé e fituar
politikisht, moralisht dhe ndérkombtarisht. Platforma e tyre politike
pér Republikén e Kosovés éshté realizuar dhe éshté mbéshtetur nga
shumica e shteteve té botés. Lufta pér liri dhe Republiké i ka rreshtuar
gytetarét e Kosovés dhe pérgjithésisht shqgiptarét né radhén e vendeve
demokratike né Evropé dhe né boté. Fryma e kohés, gé i vuri né
lévizje studentét e vitit 1981 ishte e drejté. Pas shekuj ndalesash,
qytetarét e Kosovés e fituan té drejtén e shprehjes, liriné dhe shtetin e
tyre té pavarur. Parulla «Kosova Republiké!», njésoj si ajo né
Gjermaniné Lindore «Ne jemi populli!» (gjerm. «Wir sind das
Volk!»), paragesin thirrjet kyce ne momentet e kthesave historike.
Dhuna e pérdorur kundér demonstruesve gé thérrisnin kéto parulla
paraget anén e kundér té historisé, pjesén antihistorike té veprimit té
njeriut kundér njeriut, té shtypésit kundér té shtypurit.

Kthesa historike e vitit 1981 né té vérteté i vuri bazat e dy
shndérrimeve themelore historike-shogérore: ajo u shfagé si
revolucion demokratik dhe si lévizje pér ¢lirim kombétar. Parakushtet
pér njé lévizje qé do té qonte drejt revolucionit demokratik plotésohen
me shndérrimin politik dhe shogéror té té gjithé rendit shogéror duke
shpéné né koshin e historisé monopolin e Lidhjes Komuniste.
Sociologu gjerman Ralf Dahrendorf ka shkruar se ,,Revolucionet
arrijné sukses né rast se e arrijné té zhdukin pérfundimisht regjimin e
vjetér.?’

Por, kthesa historike e vitit 1981 pérfshin edhe njé dimension
tjetér: ajo éshté kthesé morale dhe shpirtérore. Njerézit filluan té

126 Kosing, Alfred: «Theoretische Probleme der Entwicklung der sozialistischen
Nation in der DDR», Berlin 1975, f. 21 dhe 47.

27 Dahrendorf, Ralf: «Missen Revolutionen scheitern», né: «Wiederbeginn der
Geschichte. Vom Fall der Mauer bis zum Krieg im Irak. Reden und Aufsétze»,
Munchen 2004, f. 23.

lidhen emocionalisht pér njé kérkesé té drejté politike. Ata e béné
kérkesé té tyre kérkesén pér Republikén e Kosovés. Ata u solidarizuan
me studentét edhe kur vriteshin, edhe kur burgoseshin dhe dénoheshin
me dénime té rénda. Sa mé shumé qé regjimi i Lidhjes Komuniste
pérdorte dhunén shtetérore pérmes burgosjes sé té rinjve dhe até
politike pérmes procesit té diferencimit ideopolitik, aqg mé shumeé rritej
solidariteti mes njerézve dhe gatishméria pér té rezistuar kundér
regjimit.

Akademik Rexhep Qosjes né ditarin e tij té botuar kohét e
fundit me titullin «Déshmitar né kohé historike» pérshkruan né
ményré té jashtézakonshme ményrén se si éshté sjellé elita politike
dhe elita intelektuale pas Demonstratave té vitit 1981. Qéndrimi i
elités politike ndaj kérkesés pér Republikén e Kosovés dhe ndaj
studentéve demonstrues ishte ahistorik. Sjellja e njé pjesé té
inteligjencies sé Kosovés pérgjaté procesit té diferencimit ideopolitik
ishte rrégethése. E kam pérjetuar edhe veté né vitin 1981, né kurrizin
tim té njomé, kété proces ahistorik dhe jonjerézor.

Natyra e demonstratave si kthesé historike ka té béjé edhe me
até se protestat kané ndodhur jo «nga lart», por «nga poshté», nga
studentét. Dhe Kkjo kthesé éshté béré sinonim i njé shndérrimi
shoqéror, gé rezultoi me clirimin e Kosovés. Me Kkété, historia e re e
Kosovés éshté ndaré natyrshém né periudhén para demonstratave té
vitit 1981 dhe pas tyre. Rezultatet e demonstratave té vitit 1981 jané:
rénia e diktaturés sé Lidhjes Komuniste, vendosja e sistemit pluralist
né Kosové, clirimi i Kosovés dhe pavarésia e Republikés sé Kosovés.
Demonstratat e vitit 1981 paragesin njé lévizje popullore né
demonstraté, té disiplinuar, té pakénagqur me gjendjen e shqiptaréve, té
shpérndaré gjithanshém né té gjitha viset shqiptare né Jugosllavi dhe
té mbéshtetur edhe né Shqipéri dhe jashté vendit, e cila mori né doré
fatin e vet. Pérkundér tentimeve té LKJ dhe LKK pér té thyer,
déshpéruar dhe shtypur me dhuné kété lévizje popullore, ajo mbeti e
forté, u rifreskua népér vite dhe arriti té pérdorte té gjitha mjetet e
mundshme pér clirimin e Kosovés. Ajo ishte njé lévizje kombétare e
demokratike, njé lloj revolucioni demokratik, me té cilin identifikohej

shumica absolute e gytetaréve té Kosovés, dhe e cila stimuloi né
ményré direkte ose indirekte krijimin e njé sistemi té bashkuar té
grupeve ilegale né njé organizaté politike, né Lévizjen Popullore té
Kosovés, e cila do té forcohej, rritej dhe organizohej né pérdorimin e
té gjitha mjeteve, pérfshiré edhe ato clirimtare (duke krijuar UCK),
pér realizimin e Republikés sé Kosovés dhe sistemit demokratik,
pluralist e parlamentar né Kosoveé.

